
ФИЗИКА ДАРСИДА ЎҚУВЧИЛАРДА КРЕАТИВ ФИКРЛАШНИ 
РИВОЖЛАНТИРИШ     

 
 KALIT SO‘ZLAR:   ANNOTATSIYA  

таълим сифати, 
компетентлик, 
компетенциявий ёндошув, 
креатив, таълим, таълим 
жараёни, ўқувчилар 

Тезисда физика дарсларида таьлим олиш сифатини 
оширишга қўйилган талаблар ва креатив ўқитиш 
жараёнидаги турли жиҳатлари кўриб чиқилган. 

 

Умумтаълим муассасаларида ўқувчиларнинг креатив тафаккурини 

шакллантириш замонавий таълим парадигмаларининг ўзгаришини ҳам талаб этади. 

Бу парадигмалар ўқувчиларга тайёр мавжуд билимларни ўзлаштиришни эмас, балки 

энг асосий, зарур билимга қандай қилиб эга бўлиш қобилиятини шакллантиришга 

қаратилгандир. Ўқув фаолиятини самарали ташкил қилиш, дарс жараёнида маъруза 

ва амалий машғулотлардан тўғри фойдаланиш орқали амалга оширилади. 

машғулотлар жараёнида улардан ўз ўрнида тўғри фойдаланиш ва ўзаро узвий боғлиқ 

ҳолда қўллай олиш  таълим ва тажриба самарадорлигининг муҳим омилларидан 

биридир. 

Замон талабларидан келиб чиққан ҳолда Ўзбекистон Республикаси 

Президенти Ш.М.Мирзиёев “Физика соҳасидаги таълим сифатини ошириш ва илмий 

тадқиқотларни ривожлантириш чора-тадбирлари тўғрисида” Қарор қабул қилиши, 

айни муаммони ечишда дастурул амал бўлиб хизмат қилади. Қарорда ечимини 

топмаган қатор масалалар физика соҳасидаги таълим сифати ва илмий тадқиқот 

самарадорлигини оширишга қаратилган чора-тадбирларни амалга ошириш 

зарурати кўрсатиб берилган [1]. 

Умумтаълим муассасаларида таълим сифатини оширишда, ўқувчиларнинг 

жамоа бўлиб ва индивидуал фаолиятларини машғулот жараёнида ва синфдан 

ташқари ишларда, биргаликда ташкил этиш – физикани ўқитишни 

индивидуаллаштиришни тақоза этади. Ўқитувчи ўқувчиларнинг билим олиш 

фаолиятини ташкил этиш, бошқаришни шакллантириш билан шуғулланади [2]. 

Ўқитувчи ДТС, намунавий ва ишчи ўқув дастурлари талабларига асосланиб 

таълим бериш жараёнини бошқаради. Ўқувчиларнинг мустақиллигини ва 

ўзлаштириш (билим олиш) фаолиятларини ошириш мақсадида, турли хил ўқитиш 

методлари ва воситаларини танлаб, машғулот жараёнига қўллайди ва креатив 

фиклашни ривожлантириш компетенцияларини шакллантириш учун, ўқитувчи 

ўқувчиларнинг билиш фаолиятини таълим ва тарбиянинг мақсад ва вазифаларига 

мос ҳолда ташкил этади. 

Бизнинг фикримизга кўра, физика фанини ўқитиш жараёнида ҳар бир 

машғулотнинг дидактик ва  тарбиявий мақсадларини, вазифаларини билишни ҳам 

ҳисобга олиш зарур. Қуйидагиларни машғулотнинг дидактик мақсадларига 

киритиш мумкин: а) ўқувчилар янги материалнинг мазмунини ўрганиши 

(тушунчаларни шакллантиришлари, қонунлар ва алгоритмларни тасаввур 

қилишлари); б) мавзудан олган билимларини мустаҳкамлашлари (такрорлаш, 

масалалар ечишлари). Шунингдек, машғулот жараёнида тарбиявий масалаларга ҳам 

эътибор қаратилади: а) ўқувчиларнинг физика фанига қизиқишларини ошириш ва 

ривожлантириш; б) ўқувчиларнинг физика фанини ўрганишга маъсулиятларини 

ошириш, физика фанига меҳр уйғотиш; в) физика фанини ўрганишга ҳавас уйғотиш 

ва маълум кўникмаларни шакллантиришдан иборатдир. Физика фанини ўқитишда 

асосий ўқув воситалари сифатида дарсликлар, ўқув ва ўқув услубий қўлланмалар, 

намойиш этилувчи ўқув материаллари, техник воситалар, кўргазмали ўқув 

материаллари, замонавий АКТ материаллари ва билим бериш учун мўлжалланган 

барча зарурий воситалар [3].   

Таълим бериш ва олишнинг савол-жавоб усули суҳбат диалоги (юнончада: 

диалогос – икки ёки бир нечта инсонлар орасидаги суҳбат) деб аталади. Ўқувчини 

қизиқтириб, мохирона қўйилган саволлардан фойдаланиб мақсадга йўналтириш 

билан, мавзу бўйича ўқувчининг билимларини эслатиш ва баён қилишга ҳаракат 

қилинади, ўқитувчи бошчилигида синфдошлари билан мавзу муҳокама қилинади. 

Бундай мулоқот билан улар мустақил фикр юритиш, хулосалар чиқариш ва 

умумлаштириш орқали янги билимларни ўзлаштирадилар. Суҳбатнинг афзаллик 

томони шундаки, у ўқувчилар фикрлаш қобилиятини фаоллаштиради ва креатив 

фикрлашнинг ривожланишига ёрдам беради.  

